
1. 
Materion Cyffredinol
Cadeirydd

1.1. Croeso a Sylwadau Agoriadol (Ar lafar)

Cadeirydd

1.2. Ymddiheuriadau (Ar lafar) 

Cadeirydd

1.3. Datganiadau o Fuddiannau (Ar lafar) 

Cadeirydd

1.4. Cofnodion o’r cyfarfod a gynhaliwyd ar 26 Ionawr 2021 

Cadeirydd
 1.4 Approved Minutes of Audit Cttee Part A 26.01.2021[1].pdf (8 tudalen)

1.5. Materion sy’n Codi

 1.5 Matters Arising.pdf (1 dudalen)



2. Archwilio Allanol
Steve Wyndham

2.1. Datganiad Sefyllfa Archwilio Cymru

Steve Wyndham
 2.1 NWSSP Audit Position Statement - April 2021.pdf (8 tudalen)



3. Y Gwasanaeth Atal Twyll
Nigel Price

3.1. Datganiad Sefyllfa Y Gwasanaeth Atal Twyll

Nigel Price
 3.1 Counter Fraud Position Statement 20 April 2021.pdf (5 tudalen)

3.2. [bookmark: _3.2._Raising_The_Game_Action_Plan]Cynllun Gweithredu Anelu’n Uwch

Peter Stephenson

 3.2 Raising Our Game Action Plan.pdf (11 tudalen)

4. Archwilio Mewnol

4.1. Datganiad Sefyllfa Archwilio Mewnol

James Quance
 4.1 Internal Audit Progress Report April 2021.pdf (11 tudalen)

4.2. Adroddiadau Archwilio Mewnol
James Quance

4.2.1. Adroddiad Diogelwch Adeiladau yn sgil Covid-19

James Quance
 4.2.1 NWSSP Covid-19 Premises Safety Final Audit report.pdf (28 tudalen)

4.2.2. Adroddiad Ymfudo Data System Talu Gwasanaethau Gofal Sylfaenol Rhan 1

James Quance
 4.2.2 2020-21PCS Payment System Data Migration Report Part 1.pdf (14 tudalen)

4.2.3. Adroddiad Rheoli Prosiect System Talu Gwasanaethau Gofal Sylfaenol Rhan 2

James Quance
 4.2.3 2020-21 PCS Payment System Project Management Report Part 2.pdf (13 tudalen)

4.2.4. Adroddiad Gwasanaethau Dyfarniadau Myfyrwyr

 4.2.4 2021-22 Student Award Services_FINAL report.pdf (28 tudalen)

4.2.5. Adroddiad Gwasanaethau Cyflogres

 4.2.5 NWSSP-2021-08 Payroll Services - Final Internal Audit Report.pdf (31 tudalen)

4.3. Cynllun Gweithredol 2021-22 PCGC Drafft â Siarter

James Quance
 4.3 NWSSP Operational Plan 202122 Draft With Charter for Audit Cttee (002).pdf (34 tudalen)



5. Llywodraethu, Sicrwydd a Risg

5.1. [bookmark: _5.1._Review_of_PPE]Adolygiad o Gyfarpar Diogelu Personol (PPE)

Andrew Butler
 Cover Audit Wales PPE .pdf (3 tudalen)
 Procuring and Supplying PPE for Covid-5.1 Pandemic report.pdf (19 tudalen)

5.2. Materion Llywodraethu

Andrew Butler
 5.2 Governance Matters_.pdf (15 tudalen)

5.3. Gwariant Cysylltiedig yn sgil COVID-19 GIG Cymru (Ar lafar)

Andy Butler

5.4. [bookmark: _5.4._Annual_Governance_Statement_Draft_] Drafft Datganiad Llywodraethu Blynyddol 2020 - 2021

Peter Stephenson
 FINAL DRAFT Annual Governance Statement 5.4.pdf (41 tudalen)

5.5. [bookmark: _5.5._Corporate_Risk_Register]Y Gofrestr Risg Gorfforaethol

Peter Stephenson
 5.5 Corporate Risk Register .pdf (4 tudalen)
 5.5 Corporate Risk Register 20210413.pdf (4 tudalen)

5.6. Tracio Argymhellion Archwilio

Peter Stephenson
 5.6 Tracking of Audit Recommendations.pdf (3 tudalen)
 5.6 Appendix A - Audit Tracking Recommendations April 2021.pdf (2 dudalen)

5.7. [bookmark: _5.7._Review_of_Audit_Committee_Terms_of]Adolygiad o Gylch Gorchwyl y Pwyllgor Archwilio 

Peter Stephenson
 5.7 NWSSP Audit Committee Terms of Reference April 2021.pdf (12 tudalen)

5.8. [bookmark: _5.8._NWSSP_Annual_Plan_2020-2021]Cynllun Blynyddol 2020-2021 PCGC

Andrew Butler
 5.8 Annual Plan Cover Paper.pdf (2 dudalen)
 5.8 Plan on a page.pdf (1 dudalen)

6. Er Gwybodaeth yn Unig


7. Unrhyw Fater Arall (Cymeradwyaeth Flaenorol yn Unig)


8. Dyddiad y Cyfarfod Nesaf

8.1. [bookmark: _8.1._Tuesday_29_June_2021_from_14:00_to]Dydd Mawrth 29 Mehefin 2021 o 14:00 i 16:00 trwy Microsoft Teams

[bookmark: _1.4_Approved__Minutes_of_Audit_Cttee_Pa]COFNODION Y CYFARFOD A GYNHALIWYD DDYDD MAWRTH 26 IONAWR 2021 14:00 – 16:00


PWYLLGOR ARCHWILIO YMDDIRIEDOLAETH GIG PRIFYSGOL FELINDRE AR GYFER PARTNERIAETH CYDWASANAETHAU GIG CYMRU

Cynhaliwyd y cyfarfod yn rhithwir trwy Microsoft Teams Rhan A - Cyhoeddus

	YN BRESENNOL
	SWYDD

	AELODAU ANNIBYNNOL:

	Martin Veale (Cadeirydd)
	Cadeirydd ac Aelod Annibynnol

	Gareth Jones (GJ)
	Aelod Annibynnol

	YN BRESENNOL
	SWYDD
	SEFYDLIAD

	MYNYCHWYR:

	Neil Frow (NF)
	Rheolwr Gyfarwyddwr
	PCGC

	Margaret Foster (MF)
	Cadeirydd PCGC
	PCGC

	Andy Butler (AB)
	Cyfarwyddwr Cyllid a Gwasanaethau Corfforaethol
	PCGC

	Peter Stephenson (PS)
	Pennaeth Cyllid a Datblygu Busnes
	PCGC

	Carly Wilce (CW)
	Rheolwr Gwasanaethau Corfforaethol Dros Dro
	PCGC

	Simon Cookson (SC)
	Cyfarwyddwr Archwilio a Sicrwydd
	PCGC

	James Quance (JQ)
	Pennaeth Archwilio Mewnol
	PCGC

	Sophie Corbett (SC)
	Dirprwy Bennaeth Archwilio Mewnol
	PCGC

	Gareth Price (GP)
	Cynorthwyydd Personol
	PCGC

	Linsay Payne (LP)
	Pennaeth Rheoli Cyllid
	PCGC

	Nigel Price (NP)
	Arbenigwr Atal Twyll Lleol 
	Bwrdd Iechyd Prifysgol Caerdydd a'r Fro

	Lauren Fear (LF)
	Cyfarwyddwr Llywodraethu Corfforaethol
	Felindre

	Mark Osland (MO)
	Cyfarwyddwr Cyllid
	Felindre

	Steve Wyndham (SW)
	Cynrychiolydd Archwilio
	Archwilio Cymru

	David Burridge (DB)
	Cynrychiolydd Archwilio
	Archwilio Cymru

	Bethany Chumbley (BC)
	Rheolwr Graddedig dan Hyfforddiant
	PCGC



	Eitem
	
	I’w gweithredu gan

	1. MATERION CYFFREDINOL

	1.1
	Croeso a Sylwadau Agoriadol
Croesawodd y Cadeirydd aelodau’r Pwyllgor i gyfarfod Pwyllgor Archwilio mis Ionawr 2021 gan roi croeso arbennig i Steve Wyndham, Archwilio Cymru, a oedd yn ei gyfarfod cyntaf a Linsay Payne, Pennaeth Rheolaeth Ariannol, a Bethany Chumbley, Myfyriwr Graddedig Cyllid dan Hyfforddiant, a oedd yn arsylwi ar y cyfarfod.

	1.2
	Ymddiheuriadau
Cafwyd ymddiheuriadau gan:
· Steve Ham, Prif Weithredwr, Ymddiriedolaeth GIG Prifysgol Felindre;
· Craig Greenstock, Atal Twyll Lleol; a
· Janet Pickles, Aelod Annibynnol.
	

	1.3
	Datganiadau o Fuddiannau
Ni dderbyniwyd unrhyw ddatganiadau.
	

	1.4
	Cofnodion y cyfarfod a gynhaliwyd ar 20 Hydref 2020
CYTUNWYD bod cofnodion y cyfarfod a gynhaliwyd ar
20 Hydref 2020 yn gofnod gwir a chywir o’r cyfarfod.
	

	1.5
	Materion sy’n codi o’r cyfarfod ar 20 Hydref 2020
Nodwyd y cafodd yr holl faterion sy’n codi eu cwblhau.
	

	2. ARCHWILIO ALLANOL

	2.1
	Datganiad Sefyllfa

Steve Wyndham (SW) o Archwilio Cymru yw’r prif gynrychiolydd a enwebwyd gan PCGC wrth symud ymlaen. Cyflwynodd SW Ddatganiad Sefyllfa Archwilio Cymru a rhoddodd ddiweddariad ar waith archwilio cyfredol a gwaith archwilio wedi’i gynllunio, gyda threfniadau sicrwydd archwilio cysylltiedig ar gyfer 2021. Yn ôl y disgwyl, bydd mwy o bwyslais ar Covid-19 a ffocws ar PPE.

Yn ogystal â’r rhaglen archwilio a gynlluniwyd, byddai Archwilio Cymru’n parhau i chwilio am gyfleoedd i rannu arferion gorau o bob rhan o’r sector cyhoeddus ehangach o’u gwaith archwilio Cymru gyfan. Mae hyn yn cynnwys blaengynllunio, dylunio rhaglenni ac ymchwilio i arferion da, a rhestrwyd y dolenni i astudiaethau cenedlaethol a gyhoeddwyd yn y 12 mis diwethaf yn y Datganiad Sefyllfa.
	

	2.2
	Trefniadau Archwilio a Sicrwydd PCGC

Eglurodd SW fod Archwilio a Sicrwydd y gofynnodd timau archwilio lleol amdano ar gyfer datganiadau ariannol a rhaglenni gwaith 2020–2021 wedi’i amlinellu yn y papur gan gynnwys adolygiad o gymwysiadau TG cenedlaethol y GIG a systemau eraill a letyir gan PCGC. Rhoddwyd disgrifiad byr hefyd o’r gweithdrefnau archwilio a dyddiadau arfaethedig ar gyfer ymweliadau archwilio PCGC a gynhelir gan Archwilio Cymru.

Yn ogystal ag adolygiad o systemau TG, byddai timau archwilio lleol yn adolygu unrhyw gontract a ddyfarnwyd sy’n werth dros £1m, i roi sicrwydd bod y trefniadau llywodraethu priodol ar waith ac y cydymffurfir â hwy cyn unrhyw gynnig am gontract, a gofynnir am dystiolaeth ategol gan feysydd gwasanaeth eraill fel y bo’n briodol. Tynnwyd sylw at aelodau o’r tîm archwilio lleol, cerrig milltir allweddol yr archwiliad a gynlluniwyd

	a meysydd archwilio ac amserlen arfaethedig yn y papur. Byddai Archwilio Cymru yn cysylltu ag Archwilio a Sicrwydd PCGC i ddatblygu eu cynllun ac i leihau unrhyw ddyblygu.

Cododd GJ gwestiwn ar y ffi archwilio a godir gan Archwilio Cymru, a sut roedd Archwilio Cymru yn gallu dangos bod hyn yn sicrhau gwerth am arian. Roedd yn cydnabod ei fod wedi gofyn yr un cwestiwn ym Mhwyllgor Archwilio’r Ymddiriedolaeth. Cadarnhaodd SW fod Archwilydd Cyffredinol Cymru yn nodi’r ffioedd archwilio ar gyfer GIG Cymru, a godir ar sail pro-rata ar draws sefydliadau unigol. Dywedodd SW y byddai’n hapus i roi mwy o fanylion i GJ y tu allan i’r cyfarfod.
	

	2.3
	Adolygiad Archwilio Cymru o Gaffael PPE ar gyfer Covid-19

Cyflwynodd SW y llythyr gan Archwilydd Cyffredinol Cymru, a oedd yn manylu ar y cynlluniau i gynnal adolygiad cynhwysfawr o gaffael a chyflenwi cyfarpar diogelu personol (PPE) gan ganolbwyntio ar y caffael cenedlaethol dan arweiniad Llywodraeth Cymru a PCGC. Mae hyn yn ategu astudiaethau a gynhelir gan y cyrff archwilio cenedlaethol ym mhob un o bedair gwlad y Deyrnas Unedig.

Ar hyn o bryd, mae’r tîm archwilio yng ngham gwaith maes yr astudiaeth, ac mae llawer o’r gwaith wedi’i wneud, ac ar ôl cwblhau’r gwaith, bydd yr adroddiad yn mynd gerbron y Pwyllgor Archwilio i gael ei nodi.

Dywedodd AB ei fod yn cwrdd â thîm Archwilio Cymru yn rheolaidd i gael yr wybodaeth ddiweddaraf ar gynnydd ac i sicrhau bod ganddynt yr holl wybodaeth ofynnol. Mae’n deall y bydd copi drafft o’r adroddiad ar gael tua diwedd mis Chwefror 2021.
	

	3. Archwiliad Mewnol

	3.1
	Datganiad Sefyllfa Archwilio Mewnol

Cyflwynodd JQ y Datganiad i’r Pwyllgor. Diben yr adroddiad yw tynnu sylw at gynnydd yn erbyn Cynllun Archwilio Mewnol 2020–21, ynghyd â throsolwg o weithgarwch arall a gynhaliwyd ers y cyfarfod blaenorol. Dywedodd JQ fod cynnydd da wedi’i wneud yn erbyn y Cynllun Archwilio ac nad oedd ganddo unrhyw bryderon o ran cyflawni’r rhaglen archwilio yn gyffredinol. Mae adolygiadau o Wasanaethau Cyflogres a Chyfrifon Taladwy yn dod ymlaen yn dda.
	

	3.2
	Adroddiad Ymgynghori Covid-19

	Cyflwynodd JQ yr Adroddiad Archwilio Mewnol  ar yr Adolygiad Ymgynghorol o Barodrwydd a Gwytnwch Isadrannol Covid-19 a chyflwynodd y canfyddiadau i’r Pwyllgor, gan nodi na ddyfarnwyd sgôr sicrwydd i adroddiadau ymgynghorol. Mae’r adroddiad yn cynnwys dau argymhelliad blaenoriaeth canolig a thri argymhelliad blaenoriaeth isel i’w gweithredu. Nodwyd sawl maes arfer da ac roedd pob cam gweithredu gofynnol naill ai’n mynd rhagddo neu wedi’i gwblhau. Dywedodd AB fod yr adroddiad yn mynd gerbron y Grŵp Cynllunio ac Ymateb y diwrnod canlynol er
gwybodaeth.
	

	4. Y Gwasanaeth Atal Twyll

	4.1 
	Datganiad Sefyllfa Y Gwasanaeth Atal Twyll

Cyflwynodd NP y Datganiad, gan roi crynodeb o’r gwaith Atal Twyll a llygredd a wnaed, a dynnodd sylw at y canlynol:

· mae cyfyngiadau Covid-19 wedi lleihau nifer y sesiynau hyfforddi a ddarparwyd i staff yn sylweddol. Yn ystod y cyfnod adrodd hwn, cynhaliwyd tair sesiwn i 31 o gynrychiolwyr trwy Microsoft Teams;
· Roedd dau achos yn cael eu harchwilio ar hyn o bryd, cafodd achos arall ei gau ym mis Tachwedd, a nodwyd dau achos arall sydd ag adenillion sifil hir a pharhaus.

Tynnodd NP sylw at un achos diweddar lle roedd gweithiwr wedi rhoi gwybodaeth anghywir ynghylch ei gyrchfan gwyliau, a honnwyd bod hynny er mwyn osgoi cyfnod o hunanynysu ar ôl dychwelyd. Mae hyn yn destun ymchwiliad ar hyn o bryd.

Gofynnodd y Cadeirydd a fyddai’n bosibl recordio sesiynau hyfforddi fel y gallai mwy o staff gael mynediad atynt pan fyddent yn gallu gwneud hynny. Eglurodd NP na fyddai hyn yn bosibl, yn anffodus, gan fod y cyflwyniadau yn cynnwys gwybodaeth sensitif a chyfrinachol, y mae angen ei rheoli’n agos. Ychwanegodd AB fod cyflwyniadau hefyd yn cael eu teilwra i fod yn addas i’r gynulleidfa a’r gwasanaeth.
	

	5. LLYWODRAETHU, SICRWYDD A RISG

	5.1
	Diweddariad ar Faterion COVID-19 PCGC

Eglurodd AB fod Grŵp Cynllunio ac Ymateb PCGC wedi’i adfer – mae hwn yn cynnwys aelodau’r Uwch Dîm Arweinyddiaeth, yn ogystal â chynrychiolaeth o Labordy Profi Dyfeisiau Llawfeddygol, Unedau Llafur, a Chyfathrebu. Mae staff y Gwasanaeth Negesydd Iechyd a staff Caffael yn gweithio’n galed i ymateb i ail don y Pandemig, er mwyn dosbarthu’r brechlyn a PPE i staff Iechyd a Gofal Cymdeithasol ledled Cymru. Mae IP5 wedi bod yn 

	ased strategol gwerthfawr, ac ni fyddai gweithrediadau wedi cwrdd â gofynion deuol Brexit a’r pandemig hebddo. Mae gwasanaethau’n parhau i weithio mewn partneriaeth â byrddau iechyd, a chafwyd adborth cadarnhaol iawn.

Dywedodd MF fod y Gwasanaeth Negesydd Iechyd wedi rhoi diweddariad ar ei waith i Bwyllgor y Bartneriaeth Cydwasanaethau yn ddiweddar a bod hwn wedi cael derbyniad da iawn. Pwysleisiodd fod cryn dipyn o waith wedi’i wneud i uwchraddio gwasanaethau i ateb y gofynion a’r heriau sydd wedi dod yn sgil y pandemig.

Dywedodd NF ei bod yn annhebygol y byddai staff yn dychwelyd i swyddfeydd a safleoedd eraill PCGC yn un fflyd ar ôl Covid-19 ac roedd yn fwy tebygol y byddai’r dyfodol yn gyfuniad o rai staff yn gweithio ar y safle’n barhaol, rhai’n gweithio’n llwyr o gartref, a’r mwyafrif yn gweithio dull hybrid ac yn rhannu eu hwythnos rhwng gweithio gartref a gweithio ar y safle. Mae sicrhau bod gennym ddigon o le yn adeiladau PCGC wedi bod yn destun ymarferion cynllunio gofod manwl a rheolaidd, dan oruchwyliaeth ein Cyfarwyddiaeth Ystadau Arbenigol.
	

	5.2
	Gwariant Cysylltiedig yn sgil COVID-19 GIG Cymru

Cyflwynodd LP bapur wedi'i ddiweddaru ar y gwariant gan PCGC y gellir ei briodoli'n uniongyrchol i Covid-19 ar ran GIG Cymru. Tynnodd yr adroddiad sylw at newidiadau i drefniadau llywodraethu, gan gynnwys newidiadau a wnaed i’r terfynau dirprwyedig i helpu i hwyluso gwerth a maint cynyddol y gwariant. Byddai’r terfynau diwygiedig hyn yn parhau hyd at 31 Mawrth 2021 o leiaf.

Eglurodd LP fod gweithredu cynllun ar gyfer y gaeaf cyn yr ail don wedi nodi bod yr angen i sicrhau stoc gwerth 24 wythnos o PPE yn hanfodol. Cyfanswm gwariant Covid-19 ar gyfer Gofal Sylfaenol a Chymdeithasol yng Nghymru ddiwedd mis Rhagfyr oedd £290m, a phrynwyd gwerth £37.5m o’r swm hwn ar ran gwledydd eraill y DU, y derbyniwyd ad-daliad llawn o’r costau. Mae 253 o archebion wedi’u gwneud â 116 o gyflenwyr gwahanol, ac mae 29 o’r rhain yn werth mwy na £1m, sy’n gofyn am gymeradwyaeth Llywodraeth Cymru.

Nododd y Cadeirydd fod y papur yn nodi nad oedd unrhyw golled ariannol i GIG Cymru trwy dwyll neu brynu offer is na’r safon, ac nad oedd hynny'n wir ym mhob rhan o'r DU. Er bod cynnydd afresymol ym mhrisiau yn ystod y pandemig, ar y cyfan roedd PCGC wedi gallu dangos ei bod wedi llwyddo i gael y pris gorau a oedd ar gael ar y pryd.

	5.3
	Materion Llywodraethu

Cyflwynodd AB y papur Materion Llywodraethu, a roddodd y gweithgarwch contractio i'r Pwyllgor o 2 Hydref hyd 7 Rhagfyr 2020, gan dynnu sylw at y ffaith na fu unrhyw wyro oddi wrth y Rheolau Sefydlog. Mewn perthynas â gweithgarwch contractio, dyfarnwyd 11 o gontractau i PCGC, a dyfarnwyd 51 o gontractau i GIG Cymru, ac roedd 16 o'r rhain yn y cam briffio, roedd 25 ar y cam cadarnhau ac roedd 10 yn estyniadau.

Cadarnhaodd CW na fu unrhyw ddatganiadau ynghylch rhoddion, lletygarwch na nawdd ers y cyfarfod diwethaf a dywedodd na fu unrhyw adroddiadau archwilio sicrwydd cyfyngedig na dim sicrwydd.

Cadarnhaodd AB, lle roedd gweithgarwch contractio yn ymwneud â chaffael nwyddau ar gyfer COVID-19, fod hyn wedi'i gofnodi'n ganolog a bod pob archeb wedi bod yn destun prosesau llywodraethu a diwydrwydd dyladwy cadarn, a oedd yn gofyn am gofnodi nodyn ffeil ar wahân.

Dywedodd AB fod y Rheolau Sefydlog wedi’u hadolygu’n ddiweddar, a’u bod yn cael eu diweddaru ar hyn o bryd. Mae hyn wedi nodi bod PCGC yn dibynnu ar Gyfarwyddiadau Ariannol Sefydlog (SFIs) yr Ymddiriedolaeth, ac yr ystyrir ei bod bellach yn fwy priodol i PCGC ddatblygu ei rhai ei hunan. Byddai’r gwaith i gyflawni hyn yn digwydd yn fuan a byddai'r canlyniad yn cael ei adrodd yn ôl i'r Pwyllgor.

Cwestiynodd GJ werth sylweddol contractau y manylwyd arnynt yn yr adroddiad, ac roedd eisiau cadarnhau pwy oedd yn gyfrifol am y taliadau hyn yn gyfreithiol ac yn ariannol. Cadarnhaodd AB fod contractau fframwaith yn cael eu prosesu gan PCGC ar sail Cymru gyfan, ond bod byrddau iechyd ac ymddiriedolaethau unigol yn ymrwymo i atebolrwydd cytundeb contractiol ar wahân gyda'r cyflenwr, yn unol â’u Rheolau Sefydlog a’u Cynllun Dirprwyo eu hunain.

Gwnaeth y Cadeirydd argymell y dylid dadansoddi'r adroddiad ymhellach yn ôl math o gontract er mwyn rhoi mwy o eglurder a thryloywder. Cytunodd CW a PS i gysylltu â Chaffael i ddarparu hyn.
	





























PS/CW

	5.4
	Tracio Argymhellion Archwilio

Ategodd PS nad oedd PCGC wedi derbyn unrhyw Adroddiadau Archwilio Mewnol â sgôr sicrwydd cyfyngedig neu ddim sicrwydd. O’r 205 o argymhellion, roedd 197 wedi’u gweithredu’n llawn, nid oedd pump yn ddyledus eto ac nid cyfrifoldeb PCGC oedd un ohonynt. Fodd bynnag, roedd dau gam gweithredu y cytunwyd arnynt, a’r targed gwreiddiol oedd 31 

	Rhagfyr 2020. Roedd y ddau’n perthyn i’r Gyflogres ac yn cynnwys sawl is-gam gweithredu, yr oedd y rhan fwyaf ohonynt wedi’u cyflawni, gan adael un is-gam gweithredu yn y ddau achos. Roedd yr oedi o ganlyniad i COVID a’r angen penodol i gysylltu â byrddau iechyd, a’r angen i ailstrwythuro’r uwch dîm rheoli o fewn Gwasanaethau Cyflogaeth. Gan fod hyn wedi’i gwblhau bellach, byddai’r camau gweithredu sy’n weddill yn cael eu cwblhau erbyn 31 Mawrth 2021 fan bellaf, ac felly gofynnwyd i’r Pwyllgor gymeradwyo estyniad byr yn y ddau achos, a derbyniwyd hwnnw’n briodol.

Cadarnhaodd PS fod Uwch Dîm Arweinyddiaeth PCGC yn cael dadansoddiad o unrhyw argymhellion nas gweithredwyd cyn y dyddiad cau. Byddai’r traciwr yn cael ei ddiweddaru ar ôl y cyfarfod Pwyllgor Archwilio hwn gyda’r Adroddiadau Archwilio Mewnol terfynol yn yr agenda hon.

Holodd y Cadeirydd am faint o amser y mae'r argymhellion yn aros ar y traciwr archwilio. Eglurodd PS fod y traciwr yn cynnwys yr argymhellion mwyaf diweddar yn ymwneud â'r maes a archwiliwyd (h.y. pan fydd maes yn cael ei ail-archwilio, mae'r adroddiad hŷn a'r argymhellion yn cael eu tynnu o'r traciwr ac yn cael eu disodli gan y canfyddiadau newydd – a ddylai hefyd gadarnhau statws y camau hynny a nodwyd yn yr adolygiad blaenorol).
	

	5.5
	Y Gofrestr Risg Gorfforaethol

Cyflwynodd PS y Gofrestr Risg Gorfforaethol a dywedodd fod tair risg goch yn bodoli, wedi’u crynhoi fel a ganlyn:

· Disodli’r system NHAIS sydd wedi cael rhai anawsterau technegol ond sy’n dal i fod ar y trywydd iawn i fynd yn fyw ac sydd bellach yn rhedeg ochr yn ochr â’r system bresennol;
· Mae datblygiad mewnol y system Taliadau Offthalmoleg newydd ar y trywydd iawn, ac aeth y system hon yn fyw mewn nifer o fyrddau iechyd cyn y Nadolig. Bydd gweddill y byrddau iechyd yn mynd yn fyw erbyn 31 Mawrth; a
· Goblygiadau BREXIT – mae llofnodi cytundeb ym mis Rhagfyr yn amlwg yn newyddion da ond, am y tro, bydd y risg yn aros yn goch wrth i fanylion y cytundeb ac unrhyw oblygiadau ar gyfer PCGC gael eu hystyried.

Holodd y Cadeirydd a oedd y cytundeb BREXIT wedi cael unrhyw effaith ar PCGC eto ac yn enwedig ar y Gadwyn Gyflenwi. Dywedodd NF na fu fawr o effaith hyd yma ond mae’r sefyllfa’n cael ei monitro’n fanwl.
	

	6. Er Gwybodaeth yn Unig

	6.1
	Blaengynllun y Pwyllgor Archwilio

Gwnaeth y Pwyllgor NODI’R Blaengynllun.
	

	6.2
	Adroddiad Blynyddol y Gymraeg PCGC 2019–20

Gwnaeth y Pwyllgor NODI Adroddiad Blynyddol y Gymraeg ar gyfer 2019–20.
	

	6.3
	Cyflwyno'r Prosiect Dadansoddeg Data gan yr Archwilydd Cyffredinol

Gwnaeth y PwyllgorNODI’R llythyr gan yr Archwilydd Cyffredinol yn ymwneud â chyflwyno’r Prosiect Dadansoddeg Data. Cododd GJ bryderon ynghylch goblygiadau diogelu data. Rhoddodd SW drosolwg byr ac eglurodd y byddai’r prosiect yn cydymffurfio â’r holl fesurau sy’n berthnasol i’r Rheoliad Cyffredinol ar Ddiogelu Data ac y byddai mynediad at wybodaeth yn cael ei roi mewn modd priodol. Dywedodd AB y byddai holl gyrff y GIG am gysylltu ag Archwilio Cymru ar y gofyniad hwn, ond y byddai angen i bob corff iechyd unigol ei gymeradwyo.
	

	7. UNRHYW FATER ARALL

	8.1
	Unrhyw Fater Arall

Diolchodd NF i Mark Osland a Stephen Harries (Dirprwy Gadeirydd Ymddiriedolaeth GIG Prifysgol Felindre) am eu cefnogaeth a’u cyfraniad parhaus i’r Grŵp Llywodraethu Ariannol.
	

	DYDDIAD Y CYFARFOD NESAF:
Dydd Mawrth, 20 Ebrill rhwng 14:00-16:00 Bydd y cyfarfod yn cael ei gynnal o bell trwy Microsoft Teams a/neu
Ystafell y Bwrdd Pencadlys PCGC, Cwrt Charnwood, Nantgarw (fel sy’n briodol)

